
挽蔣鶴田

二首

作者：藍仁　明

本作品收錄於《藍山集/卷05》

乾坤慘淡士林空，又折南山百丈松。

只有騎驢嗔李白，更無覆瓿笑揚雄。

清文金石傳來世，高節田園託老農。

他日漢廷興禮樂，安車不復到閩中。

憶過秋山訪隠居，三年悵望信音疎。

共知鄰境征徭密，不念斯文老病餘。

易簀恨遲千里駕，成家須護一樓書。

門人藍澗修文早，不及哀歌共挽車。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

